
KASB-HUNAR TA’LIM TIZIMIDA O’QITISHNING ZAMONAVIY PEDAGOGIK 

USULLARIDAN FOYDALANISH  

 

Farg’ona ICHSHUI kasb-hunar maktabi 

 Ona tili va adabiyot fani o’qituvchisi  

Noraliyeva Dildora Abduvalikovna 

 

Annotasiya: Kasb-hunar ta’lim tizimida o’qitishning zamonaviy pedagogik usullaridan 

foydalanish xaqida ma’lumotlar berilgan. 

Kalit so’zlar: kasbga yo'naltirish, pedagogik usullar, noan'anaviy ta'lim, interfaol 

metod, diskussio. 

 

Kasbga yo'naltirish - shaxsning bo'lg'usi kasbiy faoliyat sub'ekti sifatida o'ziga nisbatan 

shakllanish jarayonini o'taydi, ya'ni kеlajakda bozor iqtisodiyoti munosabatlariga moslashib 

boradi. 

Noan'anaviy ta'lim - o’quvchilarni o'z kasbiga qiziqtiruvchi, bilim doiralarini 

kengaytiruvchi, ularda hozirjavoblik xususiyatlarini tarbiyalovchi, faollashtiruvchi va 

ularning mustaqil fikrlash qobiliyatini rivojlantiruvchi kabi didaktik funksiyalarni bajaradi. 

Noan'anaviy ta'limning samaradorligi yana shundan iboratki, uning qatnashchilari 

yaxlit tizimli bilimga ega bo'ladi va mustaqil - ijodiy fikrlash qobiliyatlari rivojlanishi negizida 

bo'lajak kasbiy faoliyatga oid boshlang'ich ko'nikmalar shakllantirilib, o'quv-tarbiyaviy 

jarayonni amaliyot bilan bevosita bog'lab olib borishni ta'minlaydi. Shuning uchun ham u, 

rivojlantiruvchi o'qitishning yuqori samarali usullaridan biri bo'lib hisoblanadi. 

Ta’lim tizimida o‘qitishning yangi zamonaviy pedagogik texnologiyalaridan 

foydalanish o’quvchilar tomonidan mazkur fanni o‘zlashtirishida muhim ahamiyatga ega. 

An’anaviy  ta’lim  tizimidan  farqli  ravishda,  zamonaviy pedagogik texnologiyalar  

ta’limdagi  boshqa  innovatsiyalar  bilan  kirishib  rivojlanib  ketishi ilg‘or davlatlar 

tajribasida allaqachon  o‘z isbotini topgan. Oliy  ta’lim  muassasalarida buyurtmachi talabi 

asosida malakali kadrlar tayyorlashda, o‘z – o‘zidan ta’limni  takomillashtirish va ilg‘or 

pedagogik  texnologiyalardan foydalanishni talab qiladi. Ana shu maqsadda ta’limda yangi 

innovatsion pedagogik texnologiyalardan foydalanish birinchi o‘rinda pedagogni muntazam 

o‘z ustida ishlashga, ko‘nikma va malakasini hamda ixtisosligi bo‘yicha qiziqishlarini 

mustahkamlashga majbur qiladi. Ikkinchidan esa o’quvchi an’anaviy, zerikarli uzoqdan – 

uzoq o‘qiladigan ma’ruzadan xalos bo‘lib, bevosita mashg‘ulot jarayonida ishtirok 

etadi.Ta’limni mazmunan o‘quv predmetlik faoliyatidan voz kechib bilim va ko‘nikmalarni 

egallashga qaratilgan ta’lim o’quvchilarni mustaqil ravishda intellektual qobiliyatlarini 

namoyish qilishga olib keladi. 

Ta’limning interfaol metodlaridan foydalanish o’quvchilarni o‘qitishning eng muhim 

samarali yo‘nalishlaridan biridir. Mazkur ta’lim texnologiyasi bir vaqtning o‘zida o‘qituvchi 

bilan birga bir necha o’quvchilarni ishtirokini ta’minlaydi. Ishtirokchilar nafaqat o‘qituvchi 

bilan  balki o‘zaro muloqotda bo‘ladilar. Bu o‘rinda o‘qituvchining vazifasi eng faol 

o’quvchilarga tashabbusni berib, ushbu jarayonni boshqarib turadi. O‘qituvchi nazorat 

qilish davomida oldindan tayyorlangan savollar, muhokama uchun muammolarni o‘rtaga 

tashlaydi, shu bilan birga vaqtni ham nazorat qiladi.  

O’quvchi 

 

 

 

O’quvchi 

 

Ta’limda interfaol metodning bazaviy asosini mavzuga oid bahsli (diskussiya) 

munozara va muhokama tashkil etadi. Diskussiya lotin tilidagi “diskussio” co‘zidan olingan 

bo‘lib, “muhokama yoki tadqiqot” degan ma’no beradi. Ayni vaqtda interfaol o‘qitish 

texnologiyasi muayyan mavzu bo‘yicha muammolarni, har tomonlama  turli pozitsiyalardan 

turib muhokama qilishga asoslangan pedagogik ta’lim usulidir. Muhokama ikki elementdan 

iborat bo‘lib, uning birinchi davrida o‘zaro fikr almashishlar bo‘lib o‘tadi. Ikkinchi davrida 

esa tomonlar o‘z fikrlarini himoya qilish uchun tortishuvlar bo‘ladi. Har ikkala holatda ham 

qatnashuvchilar o‘z fikr munosabatlarini bildiradilar. Ushbu jarayonda o‘tilayotgan mavzu 

yuzasidan turli fikrlar, mushohadalar yuzaga keladiki, buning natijasida asosiy omil – 

darsning mazmun mohiyati ochib beriladi. 

Har bir munozara uch bosqichni tashkil etadi: moslashish- kirishish (mavzuga nisbatan 

ma’lumotlar olish), baholash (olingan ma’lumotlarni turli nuqtai nazardan baholash ya’ni 

taqqoslash), konsolidatsiya (yagona yoki bir nechta mulohalarni umulashtirish, birlashtirish, 

mustahkamlash). 

Interfaol metodlarda o‘qitishning yana bir varianti  “Dumaloq stol” deb ataladi. Bu 

metod quyidagicha tashkil etilish va o‘tkazilishi mumkin: 

1. O‘qituvchi qisqa kirish so‘zi biln boshlab beradi 

2. Ishtirokchilarning mavzu bo‘yicha qisqacha ma’lumotlari olinadi 

3. Auditoriyadan tushgan savollarga javob beriladi 

4. Bahs va munozara jarayoni bo‘lib o‘tadi 

5. Muhokama yuzasidan o‘z fikr va mulohazalarini izohlanadi. 

Mashg‘ulot so‘nggida o‘qituvchi tomonidan fikrlar umumlashtirib yakuniy xulosalar 

beriladi.  

Mutaxassisga bo‘lgan har tomonlama talabni qanoatlantirishga qaratilgan ta’lim 

texnologiyalari pedagog va o’quvchining hamkorligida bilimli, muayyan ko‘nikma va 

malakalarga ega bo‘lgan yetuk kadrlarni tayyorlashga yo‘naltirilgan. Pedagogik 

texnologiyalardan foydalangan holda olib borilgan darslar samarali natija berib, ta’lim 

O‘qituvchi O’quvchi 

oluvchilarni bevosita o‘qishga bo‘lgan qiziqishini oshiradi.82 Shuning uchun ta’lim 

muassasalarda malakali kasb egalarini tayyorlashda interaktiv metodlarning o‘rni va roli 

benihoya kattadir. O‘qitish jarayonida o‘quvchi-o’quvchilarga shaxs sifatida qaralishi, turli 

interfaol metodlarni qo‘llanilishi ularni mustaqil, erkin fikrlashga, izlanishga, har bir 

masalaga ijodiy yondoshish, ma’suliyatni sezish, eng asosiysi, o‘qishga, fanga va o‘zi 

tanlagan kasbiga bo‘lgan qiziqishlarini kuchaytiradi.  

Xulosa qilib aytganda, kasb-hunar maktabi o'quvchilarii tayyorlashda taklif etilgan 

kasbiy kompetentlikni rivojlantirish daraja va vositalaridan foydalanish yaxshi samara 

beradi. 

